
Løgtingsmál nr. XX/2007: Uppskot til løgtingslóg um bygging av økisdepli í Vági til sinnisveik
Uppskot

til

løgtingslóg um bygging av økisdepli til sinnisveik í Vági
§ 1. Landsstýrismanninum verður heimilað at fara undir bygging av økisdepli í Vági til sinnisveik. Útreiðslurnar til verkætlanina kunnu í mesta lagi vera 24,8 mió. kr.

§ 2. Hendan løgtingslóg kemur í gildi dagin eftir, at hon er kunngjørd, og fer úr gildi 31. desember 2011.

1. Almennar viðmerkingar
Endamálið við lógini

Endamálið við lógini er at geva landsstýrismanninum í almanna- og heilsumálum heimild til at fara undir at byggja ein økisdepil í Vági til sinniveik.
Í longri tíð hevur verið greitt, at tørvurin á serligum átøkum fyri sinnisveik í Suðuroynni, hevur verið stórur. Hetta verður millum annað staðfest í tørvsmetingini, sum landsstýrismaðurin hevur fingið frá Psykiatriska deplinum og Nærverkinum í februar mánaði 2006. 

Landsstýrismaðurin hevur tí í umbúna at byggja ein økisdepil fyri sinnisveik í Suðuroy, ið gevur møguleika at samskipa ymisk sosialpsykiatrisk og økispsykiatrisk tilboð, umframt at psykiatrisk bú- og umlættingarpláss vera á staðnum. Ætlanin er grundað á tilmæli frá Psykiatriska deplinum á Landssjúkrahúsinum og Stuðulstænastuni í Nærverkinum. Við hesi ætlan verða øll sosialpsykiatrisk tilboð í Suðuroynni savnað á einum staði. 
Eftir fakligu tilráðingini verður støddin á stovninum 8 sosialpsykiatrisk búpláss og 2 umlættingarpláss, umframt høli til virknistilboð.
Økisdepilin verður bygdur í tilknýti til byggingina av ellis- og røktarheiminum í Vági, sum kommunurnar í Hovi, Porkeri, Vági og Sumba eru felags um. Tó verður virksemið á deplinum ikki tvinnað saman við virksemið á røktarheiminum. Bygningarnir verða atskildir, og kann talan verða um at samskipa felags funksjónir, sum t.d. vask, køk o.a. Økisdepilin fyri sinnisveik verður tó bygdur og rikin sum ein landsstovnur burturav.
Hesi stig eru í ætlanini:

· Byggiprogram 1) Fevnir um greining av tørvi og hugskotum. 2) Samandrátti av krøvum og ynskjum.

· Uppskot. Grundgivið uppskot til loysn við atliti at estetikki, funksjónaliteti, teknikki og kostnaði. Grundarlag fyri avgerð um lagnuna hjá verkætlanini. Grundarlag fyri játtanarumsókn. 

· Forprosjekt. Víðari viðgerð av skitsuprosjekti. Grundarlag fyri myndugleikagóðkenning.

· Høvuðsprosjekt. Greinað uppgávuna eintýðugt og nágreiniliga. Grundarlag fyri: Innheinting av tilboðum, arbeiðstakaraavtalum, gerð av arbeiðinum. 

· Avhending og sýn. Avhending: Arbeiðini verða handað til byggiharran. Yvirtøka: Avvarðandi ráð yvirtekur bygningin. Garantisýn: 1 árs garantisýn, 5 ára garantisýn.

Tíðarætlan

Verður lógaruppskotið samtykt, kann byggiarbeiðið byrja miðskeiðis í 2008. Arbeiðið verður væntandi liðugt á heysti 2010. 
Ummæli

Uppskotið hevur.............

2. Avleiðingar av uppskotinum

Fíggjarligar avleiðingar

Arkitekturin hevur mett, at íløgan verður tilsamans 24,8 mió. kr., íroknað ráðgeving. Meirvirðisgjald,  útgerð og leyst  innbúgv er ikki íroknað í kostnaðin. Útreiðslan verður borin av landskassanum burturav.

Mett verður, at 5 mió. kr. skulu nýtast til byggiarbeiði í 2008, 10,3 mió. kr. í 2009 og 8. mió. kr. í 2010. Umleið 1,5 mió. kr. eru nýttar til endamálið í 2007.

Landskasssin kemur at bera rakstrarútreiðslur av stovninum, og hevði landskassin havt partar av hesum útreiðslum undir øllum umstøðum. 
Umsitingarligar avleiðingar

Uppskotið hevur ongar umsitingarligar avleiðingar. 

Umhvørvisligar avleiðingar

Uppskotið hevur ongar umhvørvisligar avleiðingar.
Avleiðingar í mun til altjóða avtalur og reglur

Uppskotið hevur ongar avleiðingar í mun til altjóða avtalur og reglur.

Sosialar avleiðingar

Bøtt verður um umstøðurnar hjá sinnisveikum í Suðuroynni.

	
	Fyri
landið/lands-
myndugleikar
	Fyri kommunalar myndugleikar
	Fyri 
pláss/øki í landinum
	Fyri
ávísar sam-
felagsbólkar/
felagsskapir
	Fyri
vinnuna

	Fíggjarligar/
búskaparligar avleiðingar
	Ja
	Ja
	Ja
	Nei
	Ja

	Umsitingarligar avleiðingar
	Nei
	Nei
	Nei
	Nei
	Nei

	Umhvørvisligar avleiðingar
	Nei
	Nei
	Nei
	Nei
	Nei

	Avleiðingar í mun til altjóða avtalur og reglur
	Nei
	Nei
	Nei
	Nei
	Nei

	Sosialar
avleiðingar
	
	
	
	Ja
	


3. Serligar viðmerkingar

Til § 1:

Í lógargreinini verður heimilað landsstýrismanninum at fara undir bygging av einum økisdepli í Vági til sinnisveik, hvørs endamál er at skipa fyri bústaðar- og virkistilboði til sinnisveik í Suðuroynni. 
Til § 2:

Gildiskomuregla.

Almanna- og heilsumálaráðið,  08. februar 2008
Hans Pauli Strøm

landsstýrismaður

/  Poul Geert Hansen

